
GOUVÈNÈ CUOMO ANONSE $26 MILYON POU REAMENAJMAN BILDING SCHENECTADY ISTORIK LA  

845 Commons founi lojman bon mache ak sèvis sipò pou ansyen veteran ki pa gen kay ak 

rezidan enfim 

 

 

Gouvènè Andrew M. Cuomo jodi a te anonse gran ouvèti 845 Commons, yon amenajman lojman bon 

mache ki koute $26.2 milyon eki founi 155 kay ak sèvis sipò pou ansyen gason kip a gen kay tankou 

veteran ak sila yo ki enfim. Pwojè a se renovasyon yon bilding endistriyèl istorik kraze ki chita nan 845 

Brodway ki vin yon konplèks apatman modèn ki pa boule enèji.  

 

“Chak Nouyòkè merite pou yo gen yon kay ki gen sekirite ak bon mache,” te deklare Gouvènè Cuomo. 

“Jodi a n ou ofri okazyon sa epi nou pote espwa pou moun, sitou veteran, ki bezwen yon kote desan pou 

yo viv ak sèvis ki pou ede yo byen viv. Pwojè sa se yon egzanp tou nèf sa nou ka akonpli lè tout moun 

konsènen yo travay ansanm pou satisfè bezwen kominote nou yo.”  

 

Annamoni ak angajman Gouvènè Cuomo a pou l konstwi patenarya ak fè gouvenman vin pi efikas, 845 

Commons jwenn plizyè asosye, ki reyini twa ajans eta ansanm pou remanbre anba lavil Schenectady epi 

satisfè yon bezwen ki genyen pou bon kalte lojman bon mache. Pwojè sa se jefò tèt ansanm New York 

State Homes and Community Renewal (HCR), New York State Office for Temporary Disability Assistance 

(OTDA), State Historic Preservation Office, Vil Schenectady, Schenectady County Metroplex 

Development Authority, ak Distri Kapital Capital District YMCA.  

 

Darryl C. Towns, Komisyonè/CEO New York State Homes and Community Renewal, te di konsa, “Anba 

lidèchip Gouvènè Cuomo, HCR ap travay ak ajans asosye nou yo ak patnè lokal yo pou kore kominote epi 

pote yon vre chanjman nan lavi moun. Mwen vle remèsye Majistra McCarthy, YMCA, Metroplex ak 

Galesi Group pou angajman yo pou rezidan 845 Commons yo ak paske yo transfòme yon pwopriyete 

delabre ki vin yon bagay nou tout kapab fyè de li.” 

 

“Pwojè Capital District YMCA a bay ap gen pandan yon bon bout tan yon resous lojman ak sèvis sipò pou 

granmoun selibatè nan Schenectady. Nan kad tout pwojè ki finanse atravè Homeless Housing Assistance 

Program, yon gwo kantite sèvis sipò pral bay pou rezidan,” te di Linda Glassman, Komisyonè Annapre, 

Sant pou Sèvis Espesyalize ki nan Office of Temporary and Disability Assistance la. “Sèvis sa yo, tankou 

jesyon dosye, rekòmandasyon pou tretman sante konpòtan ak medikal, fòmasyon pwofesyonèl ak 

plasman, ak devlopman teknik pou viv, fèt pou ankouraje stabilite lojman ak anpeche moun tounen nan 

sistèm abri pou moun ki pa gen kay.” 

 

Renovasyon 845 Commons yo abouti nan yon reyablitasyon yon bilding endistriyèl istorik ki vin yon 

bilding rezidans endividyèl sou yon sifas 96.060 pye kare. Amenajman an gen ladann 155 apatman ak 

yon kwizin nivo komèsyal ak zòn salamanje pou rezidan bilding lan. Rezidan ki fenk demenaje soti nan 

yon YMCA Men’s Residence pou moun ki pa gen kay, chita nan 13 State Street nan anba lavil 

Schenectady, nan bilding ki fenk repare yo kote yo gen pwòp apatman ak saldeben pa yo. Jounen jodi a, 

49 Veteran ap viv nan inite ki genyen nan 845 Commons ki twouve l kole ak Schenectady County 

Department of Social Services Empowerment Campus. Pèsonèl Capital District YMCA a pral kowòdone 

tout sèvis jesyon dosye epi founi pèsonèl pandan 24 èdtan.  

 

Bourad lajan gen ladann $5.5 milyon ki soti nan Pwogram Asistans Lojaman pou Sanzabri OTDA, $6.7 

milyon ki soti nan aksyon Federal and State Historic Tax Credit, $11.9 milyon ki soti nan Federal Low 

Income Housing Tax Credits ki plase anba jesyon HCR, yon prè $200.000 ki soti nan Schenectady YMCA, 

yon prè sibòdone $200.000 ki soti nan City of Schenectady IDA, ak yon sibvansyon $50,000 ki soti nan 

Schenectady County Metroplex Development Authority. Se Galesi Group of Rotterdam, New York (Konte 

Schenectady) ki te devlope 845 Commons epi se Schnectady YMCA ki pral jere ll. 

 

“Gouvènè Cuomo gen yon tradisyon depi lontan pou l sipòte Capital District YMCA. Nou remèsye 

Gouvènè a dèske l mete ak nou pou kore kominote nou an atravè lojman ki gen sekirite ak bon mache yo 

pou sila yo ki gen nesesite,” te deklare David Brown, Prezidan Direktè Jeneral Capital District YMCA. 

 

Kongrèsman Paul Tonko te di konsa, “Devlopman sa se yon pati enpòtan anpil nan misyon n pou n 

remanbree Schenectady epi pral go pote yon gwo kontribisyon nan amelyorasyon enfrastrikti lokal, rann 

zòn lan pi atiran pou espansyon ekonomik ak konsèvasyon dyòb. Mwen remèsye Gouvènè Cuomo pou 

rekonesans san rete li genyen pou bezwen enfrastrikti inik ki genyen nan Capital Region an, epi mwen 

voye yon chay remèsiman pou ekip nan New York State Homes and Community Renewal pou travay ak 

devouman yo toulejou. Nan Washington, mwen pral kontinye kore tip kredi enpo kap kore pwojè tankou 

sa yo, paske lè sektè prive ak piblik travay ansanm pou estimile kominote nou yo, tout moun jwenn.” 

 

Manm asanble Angelo Santabarbara te di konsa, “Anba lidèchip Gouvènè Cuomo, eta a ap envesti nan 

Schenectady ak rezidan li yo, epi 845 Common se yon kokenn egzanp. Veteran ki sèvi peyi nou yo, ki fè anpil 

sakrifis, ak sila yo ki enfim pral gen kay bon mache nan yon bilding kap ede nan renesans Schenectady.” 

 

Majistra Schenectady, Gary McCarthy, te di konsa, “Sipò Gouvènè Cuomo pou pwojè sa pote nouvo lavi 

nan yon pati nan pase Schenectady epi anmenm tan bay lojman pou sila yo ki gen nesesite, sitou veteran 

ki fè anpil sakrifis pou peyi nou an. Mèsi pou Eta New York ak tout asosye yo ki ede nan reyalizasyon 845 

Commons.” 

Anthony Jasinski, Prezidan Lejislati Konte Schenectady, te di konsa, “Mèsi Gouvènè Cuomo pou sipò ak 

angajman pèmanan w nan Konte Schenectady, sitou nan pwojè enpòtan sa. Nan tèt ansanm ak asosye 

nou yo tankou CDYMCA, Vil la, Galesi Group ak Eta a, nou fè bilding delabre vid sa vin yon sant modèn ki 

pral ede moun nan nesesite viv ak mwayen yo genyen epi ak diyite.” 

 

Charles P. Steiner, Prezidan Chanm Konte Schenectady, te di konsa, “Mwen vle remèsye Gouvènè 

Cuomo pou lidèchip li sou pwojè sa. Ajans eta te reyini ansanm ak patenè lokal pou reyalize 845 

Commons epi nou pa ta ka pi kontan ak rezilta yo. Se yon pwojè enpòtan pou revitalizasyon Schenectady 

ak pou moun ki gen lavi yo kap chanje paske yo gen yon twati sou tèt yo ak sèvis yo bezwen pou byen 

viv.” 

